
Fundargerð   
    

stjórnar Félagsbústaða  
haldinn fimmtudaginn  12. mars 2026  

frá kl. 15:10 til kl. 18:20 á skrifstofu félagsins Þönglabakka  

Mætt: Ellý Alda Þorsteinsdóttir, formaður sem jafnframt stýrði fundi, Hannes Frímann Sigurðsson,  
Kjartan Magnússon, Ragnheiður Halldórsdóttir og Magnús Davíð Norðdahl. Einnig Sigrún Árnadóttir 
framkvæmdastjóri sem ritaði fundargerð.  

Gestir undir öðrum dagskrárlið voru Davíð Arnar Einarsson, endurskoðandi Félagsbústaða og Sigurjón 
Oddsson, endurskoðandi. Undir þriðja dagskrárlið voru Ingunn Ólafsdóttir, starfandi innri endurskoðandi 
og Stefán Viðar Grétarsson, verkefnastjóri innri endurskoðunar upplýsingakerfa. Sigrún Guðmundsdóttir, 
fulltrúi endurskoðunarnefndar og Kristinn Karel Jóhannsson, sviðsstjóri fjármálasviðs sátu  fundinn undir 
2. og 3. dagskrárlið.  

 

1. Fundargerð stjórnarfundar 5. mars sl. 
Rafrænt undirrituð fundargerð var  lögð fram.  
 

2. Ársreikningur og ársskýrsla  Félagsbústaða 2025: til afgreiðslu  
Gögn sem lágu fyrir undir þessum dagskrárlið voru drög að  ársreikningi Félagsbústaða 2025, 
ársskýrsla 2025, endurskoðunarskýrsla og kynning á helstu niðurstöðum ársreiknings og 
umsögn endurskoðunarnefndar um ársreikninginn. 
Framkvæmdastjóri gerði grein fyrir fyrirliggjandi gögnum og ferli endurskoðunar, 
fjármálastjóri fór yfir ársreikninginn, endurskoðandi fór yfir endurskoðunarskýrslu.  Fulltrúi 
endurskoðunarnefndar gerði grein fyrir áliti nefndarinnar um að ársreikningurinn sé 
tilbúinn til afgreiðslu fyrir stjórn.  
Stjórn samþykkti og undirritaði ársreikning Félagsbústaða 2025. Reikningurinn verður 
lagður fram til samþykktar á aðalfundi 31. mars nk.   
 
Kjartan Magnússon lagði fram eftirfarandi bókun:  

„Rekstrartekjur Félagsbústaða hf. námu 7.437 milljónum króna á árinu 2025, rekstrargjöld 

4.256 milljónum og hrein fjármagnsgjöld 3.749 milljónum. Slík fjármagnsskipan er ósjálfbær. 

Matsbreyting fjárfestingareigna nam 8.246 milljónum króna á árinu. Það gefur ekki rétta 

mynd af rekstri Félagsbústaða að nota slíka virðishækkun á fasteignum félagsins til að fegra 

rekstrarreikning þess, enda er slík matsbreyting reiknuð stærð, sem skilar ekki raunverulegum 

tekjum til rekstrarins. Án umræddrar matsbreytingar nemur tap félagsins 568 milljónum 

króna á árinu 2025.  

Veltufé frá rekstri nam einungis 1.756 milljónum króna á árinu og rétt stóð undir afborgunum 

langtímalána, sem námu 1.663 milljónum. Afar lítið svigrúm er því fyrir hendi til fjárfestinga 

hjá félaginu. 

Skuldsettur vöxtur Félagsbústaða hélt áfram á árinu 2025. Skuldir félagsins námu 81.739 

milljónum króna í árslok og jukust um 7,2% á milli ára.  

Veltufjárhlutfall í árslok 2025 var aðeins 0,49, sem er langt undir því sem eðlilegt getur talist 

en alla jafna er talið æskilegt að þetta hlutfall sé ekki undir 1,0. 

Handbært fé í árslok nam 451 milljón króna og hækkaði um 405 milljónir á milli ára.  

Taka verður viðvaranir endurskoðenda félagsins alvarlega, sem fram koma á bls. 9 í skýrslu 

þeirra, um að lítið megi út af bregða til að sjálfbærniviðmið náist ekki.“  

 
3. Netöryggi Félagsbústaða - niðurstöður IE: til kynningar  

Fulltrúar Innri endurskoðunar og ráðgjafar kynntu niðurstöður netöryggisúttektar dags. 5. 
mars 2026.  
Gestum var þökkuð skýrslan.  
Lagt fram til kynningar. 
 

4. Stefnur og skipulag - greinargerð: til afgreiðslu  

Framkvæmdastjóri fór yfir greinargerð og stöðu á vinnu við uppbyggingu og skipulag á 
stefnum félagsins.  
Stjórn samþykkti að vinnu við samræmingu, forgangsröðun og framsetningu stefna verði 
haldið áfram og gögn lögð fyrir stjórn eftir því sem vinnunni vindur fram.  

 

5. Aðalfundur 2025: fundarboð og fundargögn 

Lögð var fram dagskrá aðalfundar 2025 og tillögur sem lagaðar verða fyrir aðalfund.  

Framkvæmdastjóra var falið að boða til aðalfundar þriðjudaginn 31. mars kl. 15. 

 

6. Önnur mál  

a. Bréf  borgarstjóra til stjórnar  

Lagt fram bréf borgarstjóra dags. 11. mars á grunni samþykktra tillagna í borgarstjórn 

dagsett 20. janúar sl. þar sem óskað er eftir samstarfi við stjórn um framgang og útfærslu 

tillagnanna.  Stjórn lýsti sig reiðubúna til samstarfs.  

b. Beiðni eiganda um hluthafafund 

Lögð fram beiðni eiganda dags. 12. mars um hluthafafund. Kjartan Magnússon bað um 

að erindinu yrði frestað. Beiðni um frestun felld með fjórum atkvæðum gegn einu.  

Sami meirihluti boðar til hluthafafundar föstudaginn 20. mars nk. kl. 12.00 með vísan til 

14. gr. „Samþykkta fyrir Félagsbústaði“. Samþykkt með fjórum atkvæðum, einn sat hjá.  

Kjartan Magnússon lagði fram eftirfarandi bókun: 

„Samkvæmt starfsreglum stjórnar Félagsbústaða skal kynna mál fyrir stjórnarmönnum og 

senda viðeigandi gögn a.m.k. tveimur sólarhringum fyrir stjórnarfund. Þá segir að mál skuli 

almennt ekki borin upp til ákvörðunar á stjórnarfundum nema því aðeins að stjórnarmenn hafi 

fengið gögn málsins eða fullnægjandi upplýsingar um það fyrir fundinn og haft tíma til að kynna 

sér efni þess.  

Ekki var farið að áðurnefndum starfsreglum stjórnar varðandi þetta mál, heldur var 

fyrirliggjandi bréf  lagt fram á fundinum án undangenginnar kynningar. Af þessum sökum 

óskaði undirritaður eftir frestun málsins en ekki var orðið við þeirri ósk. Undirritaður 

mótmælir þeirri málsmeðferð og telur hana brjóta gegn starfsreglum stjórnar félagsins og 

góðum stjórnarháttum.“ 

c. Stefnisvogur 1  

Kynntar voru tillögur um að nýtt hús félagsins við Stefnisvog 1 yrði reyklaust og 

dýrahald ekki leyft.   

Samþykkt.  

Fleira ekki gert. Fundi slitið kl. 18:20  

 
 

Ellý Alda Þorsteinsdóttir  Hannes Frímann Sigurðsson   Kjartan Magnússon 

 

Magnús Norðdahl Ragnheiður Halldórsdóttir 

